
D uela milaka urte gizakia ehiztaria zen, baina pixkana-

ka lehenengo animali multzoak kudeatzen hasi zen. Horre-

la basapixtiak etxekotzen hasi zen. Hasieran animaliak hil 

egiten zituen haragia eta larrua aprobetxatzeko, eta ondo-

ren berriz esnea jeizten ikasi zuen, baita ilea mozten ere, 

arropak egin ahal izateko. 

 

Lehenengo etxe abereak behiak, ardiak eta ahuntzak izan 

ziren, duela 8.000 eta 10.000 urte. Animali hauek hobeto 

kudeatzeko eta zaintzako, larrez larre, gizakiak zaldi eta 

gameluen gainean ibiltzen ikasi zuen. 

 

Gizakia geldikorra egin zen eta lurra lantzen hasi zen. Ani-

maliak erabiltzen zituen lanbide horretan eta hauen onga-

rria lurra aberasteko erabiltzen zuen. 

 

Txerriak eta hegaztiak etxekotu zituen hauek bizi ziren ba-

soen hurbilean. Basurdetik txerria sortu zen eta baso aha-

teetatik gaur egungo ahate arrazak. 

 

Uroa desagertuta badago ere, bera izan da gaur egungo 

behi arrazen oinarria. Uroa handia, azkarra, eta bizia zen. 

Europan, Asian eta Afrikako iparraldean bizi zen.  

 

Beste etxe abere batzuk: zetarra Txinan duela 3.000 urte 

ezagutzen da; erlea berriz, Asia hego ekialdean, duela 

4.000 urte.  

Etxeko abereak probetxu bat ateratzeko zaintzen dira 

baserrietan. Adibidez, janaria, garraioa, indarra, arropa, 

kirola, aisialdia… Etxeko abereak gizakien zainketak 

behar dituzte. 

 

Haritz Berri Baserri Eskolan etxeko abereen erakusketa 

ederra dago, arreta berezia eskainiz bertako arrazei eta 

bere ekoizpenari.  

 

Bertako arrazak egokituta daude gure lurraldearen bal-

dintza fisiko eta klimatikoetara.  

 

Hemen ikusi dezakezu nolakoak diren, nola bizi diren, 

behar dituzten zainketak, nolakoa den bizitza baserri ba-

tean... 

     ...EMATEN DIGUTE… 

Idatzi animalia bakoitzaren azpian 
ematen diguna. 

ETA HAIEK, HORREN TRUKE... 

Bisitaldian zehar, kontuan 
hartu behar duzu... 

...adi baldin bazaude, 

asko ikas dezakezula. 

...animaliak eguneroko 

zaintzak behar dituztela. … abereen lekuak erres-

petatu behar dituzula. 

.. Lanabesak kontu han-

diz erabili behar direla. 

… ingurua zaindu behar 

dela. 

 BAZENEKIEN,    
aintzina, behiak eskuz 
jeizten zituztenean, 
esnea KAIKU batean 
biltzen zutela? 

Behiek, gizakiontzat oinarrizko eli-

kagaia den esnea sortzen dute. Es-

nearekin gaztak, yogurtak, gurina… 

egiten ditugu. Honetaz gain, oso 

preziatua den haragia ere ematen 

digute. 

 

Behi arraza asko aurki ditzakegu. 

Hauetako batzuk bereziki haragia 

ekoizteko erabiltzen ditugu, Pirinia-

rra, Blonda, Limousina… adibidez. 

Beste behi arrazak berriz, esne 

emale bikainak dira, Frisonak esate 

baterako. Azken hauek argalagoak 

eta hezurdunagoak dira. Errapea 

handiagoa dute. 

 

Aintzina, behiak estimatuak ziren 

gauzak garraiatzeko, eta bereziki 

idiak. 

Kaixo, ni Rubia naiz, Pirinear arrazako behia. Hau nire 

txahala da. Jaio zenean 45 kg pisatu zituen. Sortu bezain 

azkar  zutitu eta titia hartzen hasi zen. Egunean 15 litro esne 

edan ahal ditu. 

 

Gure arrazako behiak betidanik bizi gara hemen. Maite 

ditugu hemengo mendi eta larreak. 

Oloa 

Maitasuna 

Ura 

Garia 

Artoa 

Sendagaiak 

   ...BEHAR DUTE… 

HEGAZTIEK 

BEHORRAK 

TXERRIAK 

AHUNTZAK 

Laztanak 

Askatasuna 

Plastikoa 

 

Eguzkia 

 ANIMALIEK... 

Elkartu animali 
bakoitzaren 
izena behar 

duen gauzare-
kin. 

Harritxoak Belarra 

Garagarra 

Loreak 

Lastoa 

Lagunak 

Janari ondarrak 

BEHIAK 

ERLEAK 

ARDIAK 

ASTOAK 

Papera 

7 H A R I T Z  B E R R I  B a s e r r i  E s k o l a  

Ni zezena naiz eta 

1.200 kg. pisua izan 

dezaket. Belardietan 

bazkatzea gustatzen 

zait. Nire biziak 25 

bat urteko iraupena 

du. 



8  H A R I T Z  B E R R I  B a s e r r i  E s k o l a  

BAZENEKIEN…? 
 
Ahuntzak eta ardiak artaldeetan 
bizi dira. Ernari aldiak 5 hilabeteko 
iraupena du. Ardiak bildots bat 
edo bi izaten dituzte, eta ahuntzak 
gehienetan bi edo gehiago. 

Ardiak, gizakiak etxekotu zituen lehenengo animaliak izan 

ziren. Haragia, artilea eta esnea jasotzen dugu haiengandik. 

Ez pentsa denak berdinak direla, ardi arraza asko dago. 

 

Nafarroan, bertako bi arraza daude:  

 

 Latxa ardia: iparraldeko mendietan bizi da. Jeitzi egiten 

da eta bere esnearekin gazta bikainak egiten dira. 

 

 Nafarroako ardia: Nafarroako erdialdean eta hegoal-

dean bizi ohi dira. Ez dira jeizten. Hazitzen dituen bil-

dotsak oso estimatuak dira jateko. 

5. 

6. 

7. 

8. 

4 

5 

6 

7 

8 

...BASERRIAN  

1. Oilarrak kantatu,           

baserritarra esnatu 

 

2. 

3. 

Errima eta bertsoak era-
biliz, ea asmatzen duzun 
nolakoa den ihardunaldi 

bat baserrian. 

 EGUN BAT...  

1 

2 

3 

4. 

Gu ahuntzak baino zertxobait bihurriagoak gara. Men-

dietan korrika, saltoka eta zilipurdika ibiltzea gustatzen 

zaigu. 

 

Belarra jateaz gain, zuhaitz eta landareen kimu berriak 

gustatzen zaizkigu. 

 

Gure esnea gaztak egiteko erabiltzen da. Larruak berriz, 

poltsoak eta zapatak egiteko balio du. 



10  H A R I T Z  B E R R I  B a s e r r i  E s k o l a  

Kaixo,  
Ilargi naiz, Jaka 
arrazako behorra. 
Nire zaldikoa Eki 
deitzen da. 

Jaka gure lurraldeko zaldi arraza berezia da. Oso gogorra eta 

txikia da. Urte guztian mendian bizi daiteke, larre txarrenak ere 

aprobetxatuz. Mendiak garbitzen lan ederra egiten du, suteen 

arriskua gutxituz. 

 

Gure arbasoek garraiorako eta baserriko lanerako erabiltzen zu-

ten, eta gaur egun galtzeko arriskuan dago. Garrantzitsua da ber-

tako arrazak mantentzea, gure historiaren eta kultuaren lekuko 

baitira. Biodibertsitatea kaltetuta aterako da arraza hau desager-

tuz gero. 

Baserriko animalia bat zarela imajinatu 
behar duzu, gehien gustatzen zaizuna. 
Margotu  zeure burua eta kontatu zure 
bizia: zer egiten duzun, nola bizi zaren, ze 
gauza egitea gustatzen zaizun gehien... 

BAZENEKIEN…? 
Oiloak haragia eta ha-
rrautzak ematen dizkigu-
te jateko. 

Horrela egon behar dut, 21 

egunez, harrautzak berotzen, 

txitoak atera bitartean. 

Baserri eskolan oilo arraza asko aurki ditzakezu: 

 

Oilo euskalduna: gorria, leposoila, zilarra, beltza eta marraduna, 

Prat-eko oiloa, Franziskarra eta oilo txiki mota ezberdinak. 

 

Eta hegazti gehiago: indio oilarra, pauma, faisaiak (arrunta, zila-

rrezkoa, eta urrezkoa) , antzarrak, mota ezberdinetako ahateak eta 

baita hegazti exotikoak ere. 

Begiratu al diezu gure 

hankei..? 

BAZENEKIEN…? 
 
Duela gutxi arte astoak ugariak ziren 
gure herrietan.  Lanerako eta batez ere 
gauzak garraiatzeko erabiltzen ziren. 

 

HIZTEGIA. 

 

Hitz hauen esanahia ezagutu behar duzu: 

 

Behorra, zaldikoa, poney, zaldia, astoa, mandoa, zaldiketa,  

ferra, astakirtena ... 

Txerrikia gure gizartean gehien jaten den haragia da. Txerritik 

den dena aprobetxatzen da: solomua, urdaia, urdaiazpikoa, kos-

tillak, txuleta, hankak, buztana, belarriak, muturra… Hortaz gai-

tera, bere haragiarekin deribatu aunitz egiten dira: txistorrak, 

txorizoa, saltxitxak, estekiak, hanburgesak, e.a. 

 

Txerria orojalea da. Denetarik jaten du, gizakiok bezala. 

 

Bere ernarialdiak hiru hilabete, hiru aste eta hiru eguneko iraupe-

na du. Txerriak txerrikume asko izaten dituzte umealdi ba-

koitzean, 16 txerrikumeetara ailegatu daiteke. 

 

Umeak erditu aurretik, zerramak kaiola berezi batean sartzen 

dira, txerrikumeak babesteko. Izan ere txerria astuna eta baldarra 

baita, eta bere umeak zapaltzeko arrisku handia du. Txe-

rrikumeak, jaio berrian, berogailua behar dute, eta maiz edaten 

diote esnea amari. 

 BAZENEKIEN… 
 
Txerriak oso azkar handitzen 
dira. Jaiotzean kilo bat exkasa 
izaten dute, 6 astetan 18 kg. eta 
sei hilabetetan 100 kilo pisatzen 
dituzte. 

Gizakia, bere sorreratik, erleei lotuta dago. Mundu osoan zehar 

topatu daitezke horren aztarnak. 

 

Erleen ekoizpena aberatsa da arlo askotan: eztia, argizaria, pro-

poleoa, polena, pozoina… Hauetako asko gaixotasunak senda-

tzeko erabiltzen dira medikuntzan. 

 

Ilundainen erletegia ikus dezakezu, baita aberaskak, hauen for-

ma, eztia kentzeko sistema. Eta erleek ematen dituzten pro-

duktuekin kandela bat eginen duzue. 

 

 

 

 

 

 

 

 

 

 

 

 

 

 

 

Erlazainaz mozorrotuta nago.  
 
Beheko irudian erlauntza dago. 
Barruan bero bero egoten da. 
Neguan, ni ere sartzen naiz 
egun batzuk goxo pasatzeko. 

Kaixo, ni erlea naiz. He-

goak eta ilea izan arren, 

ez naiz hegaztia, ezta 

ugaztuna ere.   

Insektua naiz. Nire deitura 

zientifikoa Apis Melifera 

da. 

Erlea oso garrantzitsua da landereen ugalketan. Lorez lore 

ibiltzen da eta polinizazioa errazten du. Landare gehienak 

erleei esker ugaltzen dira. 

 

Gizarteko animalia da. Erlauntza bakoitzean 50.000 erle bizi 

daitezke. Oso ongi antolatuta daude. Bakoitzak bere zeregi-

na du erlauntzaren barruan. Hiru erle mota daude: langileak 

(gehiengoa), alferrak (arrak dira) eta erregina. 

 

Erle langileak etenik gabe aritzen dira lanean.                 

Adinaren arabera lan desberdinak burutzen dituzte, adibi-

dez: txikienak eta erregina zaindu, aberaskak eraiki, erlaun-

tza garbitu, erlauntza zaindu, polena eta nektarra bildu, lore 

berriak bilatu... 

Kaixo, ni basurdea naiz, nire enborre-

tik, duela urte asko, sortu zen txerria. 

Niri basoan bizitzea gustatzen zait, 

ezkurra, zainak, eta lurreko beste  zen-

bait elikagai janez. 



Hau familiako argazkia 
da. Margotu  eta eran-
tsi zure aurpegia. 


